
TEMIR YO‘L VOKZALLARIDA 
QO‘SHIMCHA XIZMATLARNI 

TASHKIL ETISHNI 
SAMARADORLIGINI OSHIRISH 

YO‘LLARI

Iskandarov Kudrat Shuxratovich
Toshkent davlat transport universiteti, tayanch doktoranti

ORCID:0000-0001-9737-0195

Annotatsiya: Ushbu maqolada “Temir yo‘l vokzallari” MChJ faoliyatida tijorat faoliyatini boshqarishning konseptual modeli 
ishlab chiqilgan. Maqolada boshqaruv mexanizmlarini takomillashtirish, davlat-xususiy sheriklik asosida qo‘shimcha 
xizmatlarni rivojlantirish hamda moliyaviy barqarorlikni ta’minlash masalalari tahlil qilinadi. Muallif qiyosiy va tizimli tahlil 
metodlari asosida konseptual model taklif etadi. Tadqiqotda xizmatlar sifati va yo‘lovchilar qoniqishini oshirishda vertikal 
integratsiyalashgan DXSHning ustunliklari ko‘rsatib beriladi. Maqola ilmiy yangilik sifatida “Temir yo‘l vokzallari” MChJ 
misolida amaliyotga tatbiq etilishi mumkin bo‘lgan innovatsion boshqaruv modeli ishlab chiqilganligi bilan ahamiyatlidir. 
Taklif etilgan yondashuv transport tizimining iqtisodiy samaradorligini oshirishga xizmat qiladi.

Kalit soʻzlar: temir yo‘l vokzali, tijorat faoliyati, boshqaruv mexanizmi, konseptual model, davlat-xususiy sheriklik (DXSH), 
qo‘shimcha xizmatlar, vertikal integratsiya, innovatsion yondashuv, yo‘lovchi qoniqishi.

Abstract: This article develops a conceptual model for managing commercial activities in the operations of “Railway 
Stations” LLC. The paper analyzes issues of improving management mechanisms, developing additional services through 
public-private partnership (PPP), and ensuring financial sustainability. The author proposes a conceptual model based 
on comparative and systemic analysis. The study highlights the advantages of vertically integrated PPP in enhancing 
service quality and passenger satisfaction. The scientific novelty of the article lies in the development of an innovative 
management model that can be practically applied using the case of “Railway Stations” LLC. The proposed approach 
contributes to improving the economic efficiency of the transport system.

Key words: railway station, commercial activity, management mechanism, conceptual model, public-private partnership 
(PPP), additional services, vertical integration, innovative approach, passenger satisfaction.

Аннотация: В данной статье разработана концептуальная модель управления коммерческой деятельностью 
в деятельности ООО «Железнодорожные вокзалы». В статье анализируются вопросы совершенствования 
механизмов управления, развития дополнительных услуг на основе государственно-частного партнёрства и 
обеспечения финансовой устойчивости. Автор предлагает концептуальную модель на основе сравнительного и 
системного анализа. В исследовании показаны преимущества вертикально интегрированного ГЧП в повышении 
качества услуг и удовлетворённости пассажиров. Научная новизна статьи заключается в разработке инновационной 
модели управления, которая может быть применена на практике на примере ООО «Железнодорожные вокзалы». 
Предложенный подход способствует повышению экономической эффективности транспортной системы.

Ключевые слова: железнодорожный вокзал, коммерческая деятельность, механизм управления, концептуальная 
модель, государственно-частное партнёрство (ГЧП), дополнительные услуги, вертикальная интеграция, 
инновационный подход, удовлетворённость пассажиров.

K I R I S H
Temir yo‘l vokzallarida tijorat faoliyatini samarali tashkil etishning asosiy sharti — puxta ishlab chiqilgan 

boshqaruv mexanizmidir. Chunki aynan boshqaruv mexanizmi vokzal faoliyatining strategik maqsadlarini 
aniqlash, tashkiliy tuzilmani uyg‘unlashtirish va axborot tizimlari asosida qarorlar qabul qilish imkonini beradi. 
Shu asosda yaratiladigan konseptual model vokzallarning iqtisodiy va ijtimoiy samaradorligini oshirishga xizmat 
qiladi. Ushbu modelni amaliyotga tatbiq etishda davlat-xususiy sheriklik (DXSH) mexanizmlaridan foydalanish 
moliyaviy barqarorlikni ta’minlash va innovatsion yondashuvlarni joriy qilishning eng muhim omili hisoblanadi 
[1].

Temir yo‘l vokzallari transport tizimining strategik bo‘g‘ini sifatida nafaqat yo‘lovchilar oqimini tartibga 
soladi, balki hududiy iqtisodiyot va ijtimoiy hayotning tayanch nuqtasi vazifasini ham bajaradi. Ular ko‘p 
funksiyali markaz sifatida asosiy tashish xizmatlari bilan bir qatorda qo‘shimcha tijorat faoliyatini amalga 
oshirib, aholining turmush darajasiga, hududlarning investitsion jozibadorligiga va transport tizimining xalqaro 
raqobatbardoshligiga sezilarli ta’sir ko‘rsatadi [2].

Zamonaviy sharoitda vokzallar oddiy transport tugunidan keng qamrovli iqtisodiy va xizmat ko‘rsatish 
markaziga aylanmoqda. Shu jarayonda boshqaruv mexanizmining samaradorligi hal qiluvchi ahamiyat kasb 
etadi. Strategik rejalashtirish, tashkiliy tuzilma, axborot tizimlari hamda tashqi resurslarni jalb qilish imkoniyatlarini 
o‘zida mujassam etgan boshqaruv mexanizmi vokzallarda konseptual modelni shakllantirish va uni amaliyotga 
tatbiq etishda nazariy va metodologik asos bo‘lib xizmat qiladi [3].

Shunday qilib, temir yo‘l vokzallarida tijorat faoliyatini rivojlantirish va boshqarish samaradorligini oshirish 
uchun boshqaruv mexanizmlarini takomillashtirish, konseptual model ishlab chiqish va uni DXSH asosida 
amalga oshirish transport menejmentining ustuvor ilmiy-amaliy vazifasiga aylanmoqda.

M A V Z U G A  O I D  A D A B I Y O T L A R  S H A R H I
Boshqaruv mexanizmi tushunchasi ko‘plab olimlar tomonidan o‘rganilgan va juda ko‘plab turli 

yondashuvlarga ega desak bo‘ladi. Laft J.K.[4], Zaytseva O.A.[5], Selezneva N.A., Romanenko E.V.[6], 
Kosovskix E.A., Trifonov Yu.V.[7] kabi tadqiqotchilar boshqaruv mexanizmini boshqaruv subyekti tomonidan 
ob’yektga ta’sir ko‘rsatishda qo‘llaniladigan vositalar, usullar va instrumentlar majmuasi sifatida talqin etadilar. 
Bu yondashuv boshqaruv jarayonini ko‘proq statik asboblar tizimi sifatida ko‘rishga asoslanadi. Simkin D.G.[8], 
Goncharuk A.G.[9], Novikov D.A.[10], Uchitel Yu.G.[11] kabi olimlar boshqaruv mexanizmni qaror qabul qilish, 
axborotni qayta ishlash va uzluksiz boshqaruv faoliyatini tashkil etuvchi jarayon sifatida ifodalashadi. Ularning 
ta’rifida boshqaruv mexanizmi dinamik tusga ega bo‘lib, faoliyatni rivojlantirish va moslashtirishga xizmat 
qiluvchi tizim sifatida ko‘riladi. Shuningdek, Mishin V.M.[12], Vershigora E. [13], Mannapov R.G., Axtyamova 
L.G.[14] va boshqa mualliflar boshqaruv mexanizmini tashkiliy-iqtisodiy hamkorlikni ta’minlovchi, ijtimoiy-
iqtisodiy jarayonlarga yo‘naltirilgan tizim sifatida ko‘rsatadilar. Shulardan kelib chiqib, bizning fikrimizcha, 
boshqaruv mexanizmi — bu boshqaruv subyektining boshqaruv obyektiga maqsadli ta’sirini amalga oshirishda 
qo‘llaniladigan prinsiplar, usullar, vositalar va tashkiliy-iqtisodiy jarayonlarni bir butun holda qamrab oluvchi tizim 
bo‘lib, u qaror qabul qilish, resurslarni muvofiqlashtirish va boshqaruv maqsadlariga erishishni ta’minlaydigan 
kompleks jarayondir.

T A D Q I Q O T  M E T O D O L O G I YA S I
Ilmiy tadqiqotni amalga oshirish jarayonida qiyosiy va tizimli tahlil, induksiya, deduksiya hamda sintez kabi 

ilmiy-uslubiy yondashuvlardan foydalanildi. Mazkur ishda temir yo‘l vokzallarida tijorat faoliyatini boshqarish 
konseptual modelini yaratishga qaratilib, u nazariy-uslubiy asoslarni tahlil qilish, xalqaro tajribani solishtirish, 
“Temir yo‘l vokzallari” MChJ faoliyatiga oid empirik ma’lumotlarni yig‘ish, tizimli yondashuv asosida modelni 
shakllantirish hamda davlat-xususiy sheriklik mexanizmlarini integratsiya qilish bosqichlarini o‘z ichiga oldi.

Tahlil va natijalar.
Temir yo‘l vokzallarida tijorat faoliyatini samarali tashkil etish tizimli yondashuvni talab etadi; muvaffaqiyat 

tashqi muhitni tahlil qilish, ichki resurslarni baholash, aniq strategik maqsadlar va dalillarga asoslangan 
tezkor qarorlar bilan belgilanadi [15, 16]. Shu bois “Temir yo‘l vokzallari” MChJ misolida qo‘shimcha xizmatlar 
samaradorligini hamda umumiy tijorat natijalarini oshirishga qaratilgan konseptual boshqaruv modeli taklif 
etiladi. Model quyidagi bloklardan tarkib topadi:

1. Korxona maqsadlari va vazifalari - Strategik maqsadga tijoriy faoliyat yoʻnaltirilganligi
2. Tashkiliy – iqtisodiy mexanizm - Tashkiliy tuzilma, masʼuliyat va vakolatlar taqsimoti
3. Tijorat faoliyatni boshqarish jarayoni - Bozorni oʻrganish, tahlil qilish, maqsadli auditoriyani aniqlash, 

tovar va sifat siyosati
4. Boshqaruv vositalari va usullari - Strategik, taktik va operatsion rejalashtirish



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 819

2025-yil, avgust.  № 8-son.

5. Tashqi muhit taʼsiri - Raqobat muhiti, davlat siyosati, yuridik talablar, taʼminotchilar bilan aloqalar.
6. Axborot tizimi - Qaror qabul qilishni axborot bilan taʼminlash, hisobotlar, monitoring va tahlil tizimi.
Yuqorida keltirilgan boʻlimlarni jamlagan holda “Temir yoʻl vokzallari” MCHJning tijorat faoliyatini 

boshqarishning konseptual modeli sxema koʻrishida quyidagi rasmda keltiramiz.

I. “Temir yoʻl vokzallari” MCHJ maqsadi

Oʻzbekiston — 2030” 
strategiyasi

Oʻzbekiston Respublikasi temir 
yoʻl transporti sohasini tubdan 

isloh qilish chora-tadbirlar
“Oʻzbekiston temir yoʻllari” 

AJning rivojlanish strategiyasi
“Oʻztemiryoʻlyoʻlovchi” 

AJning rivojlanish strategiyasi

Maqsad –  kuchli raqobat sharoitida “Temir yoʻl vokzallari” MCHJning tijorat faoliyatini rivojlantirish va daromad keltiruvchi 
qoʻshimcha xizmatlar majmuasini yaratish.

II. “Temir yoʻl vokzallari” MCHJ vazifalari
• Marketing tadqiqotlari asosida tijorat takliflarini shakllantirish   
• Tijorat xizmatlari portfelini diversifikatsiya qilish
• Xizmat sifati va standartlarini nazorat qilish  

• Raqamli tijorat vositalaridan foydalanish
• Moliyaviy samaradorlikni taʼminlash 
• Kadrlar tayyorlash va xizmat koʻrsatish madaniyatini oshirish

III. “Temir yoʻl vokzallari” MCHJda tijorat faoliyatini boshqarish tizimining tarkibiy qismlari 
(bozor sharoitida samarali ish yuritishini taʼminlovchi oʻzaro bogʻliq elementlar majmuasi)

1. Tashkiliy tuzilma
• Tijorat faoliyati uchun masʼul boʻlimlar
• Xodimlar oʻrtasidagi funksional taqsimot
• Ichki aloqa va hisobot tizimi

2. Marketing tahlili va strategiyalarini shakllantirish
• Bozor konyunkturasini oʻrganish
• Isteʼmolchilar ehtiyojlarini aniqlash
• Xalqaro tajribalarni oʻrganish va joriy qilish

3. Moliya va iqtisodiy boshqaruv
• Tijorat faoliyatidan daromadlarini rejalashtirish 
• Ijara va xizmatlardan olinadigan tushumlarni tahlil qilish
• Xarajat va daromad samaradorligini baholash

4. Tijorat xizmatlari portfelini boshqarish tizimi
• Xizmatlar turlarini diversifikatsiyalash 
• Savdo va xizmat koʻrsatish maydonlarini taqsimlash
• Ijarachilar faoliyatini baholash va rotatsiyalar

5. Sifatni boshqarish tizimi
• Koʻrsatilayotgan qoʻshimcha xizmatlar standartlarini belgilash
• Yoʻlovchilar fikri asosida xizmatlarni baholash
• Sifat nazorati boʻyicha ichki monitoring mexanizmlari

6. Raqamli tijorat va innovatsiyalar
• Elektron toʻlov, QR-kodlar, onlayn xizmatlar integratsiyasi
• CRM (mijozlar bilan munosabatlar) tizimini joriy etish
• Xizmat koʻrsatishda innovatsion yondashuvlarni qoʻllash

IV. “Temir yoʻl vokzallari” MCHJda tijorat faoliyatini 
boshqarish usullari

V. “Temir yoʻl vokzallari” MCHJda tijorat faoliyatini 
boshqarish vositalari

Iqtisodiy usullar
Ijara toʻlovlari, xizmatlar narxini belgilash, ragʻbatlantirish 
tizimlari orqali foyda olishni boshqarish.
Maʼmuriy usullar
Ichki nizomlar, vazifalar taqsimoti, xizmat standartlari va nazorat 
choralari asosida boshqarish.
Ijtimoiy-psixologik usullar
Bozor ehtiyojini oʻrganish, xizmatlarni sementatsiya qilish, 
mijozlarga yoʻnaltirilgan takliflar ishlab chiqish.
Innovatsion boshqaruv usullari
Yangi texnologiyalar, raqamli platformalar va avtomatlashtirish 
vositalarini joriy etish orqali boshqarish.

CRM tizimi (Mijozlar bilan ishlash)
Mijozlarning talabini kuzatish, munosabatlarni saqlash va 
individual takliflar ishlab chiqish.
ERP tizimi 
Korxona resurslarini (moliya, xizmatlar, ishchi kuchi) 
markazlashgan holda boshqarish.
Bozor tahlili vositalari (SWOT, PEST)
Bozor muhitini tahlil qilish, kuchli va zaif tomonlarni aniqlash.
Moliyaviy hisob-kitob vositalari
Xizmatlardan tushum va xarajatlarni hisoblash, rentabellik va 
byudjetlashtirish tizimlari.
Nazorat va baholash vositalari (KPI) 
Xizmatlar samaradorligini baholash, har bir boʻlimning ish 
faoliyatini baholash koʻrsatkichlari.

VI. Samaradorlikni baholash - mijozlar qoniqish darajasi

1-rasm. “Temir yoʻl vokzallari” MCHJning tijorat faoliyatini boshqarishning konseptual modeli

Tijorat faoliyatini boshqarish bozor ehtiyojlarini maksimal darajada qondirish, yaʼni isteʼmolchilarni 
koʻrsatilayotgan xizmatlardan qoniqish darajasini oshirishga qaratilgan tadbirlarni joriy etishga asoslanadi. 

Isteʼmolchilarning xizmatlardan qoniqish darajasi, avvalo, koʻrsatilayotgan xizmatlar assortimenti va 
ularning sifatiga bevosita bogʻliq hisoblanadi. Temir yoʻl transportida yoʻlovchi tashish sohasining bugungi holati 
hamda Oʻzbekiston Respublikasi Prezidentining 2023-yil 11-oktyabrdagi “Oʻzbekiston Respublikasi temir yoʻl 
transporti sohasini tubdan isloh qilish chora-tadbirlari toʻgʻrisida”gi PQ–329-sonli qarorida belgilangan ustuvor 
vazifalardan kelib chiqib, temir yoʻl vokzallaridagi xizmatlar jozibadorligini oshirish maqsadida boʻsh turgan 
maydonlardan samarali foydalanish, shu asosda yoʻlovchilar uchun qoʻshimcha xizmatlar turlarini kengaytirish 
va ularning sifatini oshirish dolzarb ahamiyat kasb etadi.

Biz ushbu vazifalarni amalga oshirishda davlat-xususiy sheriklik mexanizmlarini joriy etishni maqsadga 
muvofiq, deb hisoblaymiz. “Oʻztemiryoʻlyoʻlovchi” AJ hamda “Temir yoʻl vokzallari” MCHJ faoliyatini tahlil qilish 
natijalari shuni koʻrsatmoqdaki, mazkur korxonalarning moliyaviy imkoniyatlari yoʻlovchilarga koʻrsatilayotgan 
qoʻshimcha xizmatlar tarkibi va sifati boʻyicha samarali islohotlarni amalga oshirishni cheklab qoʻymoqda.

Bizning fikrimizcha vokzallarda qoʻshimcha xizmatlarni koʻrsatish samaradoriligini oshirishda vertikal 
tarzda integratsiyalashgan DXSH shakllantirish maqsadga muvofiqdir. Bunga sabab qilib quyidagilarni keltirish 
mumkin:

Xususiy sherikning huquqiy maqomi va majburiyatlari aniq belgilanishi ushbu jarayonda ishtirok etuvchilar 
(isteʼmolchilar, biznes vakillari va hokimiyat) manfaatlarni birlashtiruvchi yagona tamoyillarga asoslangan 
rivojlanishini kafolatlashi;

Daromadlarni diversifikatsiyalash imkoniyati vokzal atrofida logistika, turizm, chakana savdo, bank 
xizmatlari va boshqa sektorlar bilan integratsiyalashgan klaster hosil qilishi;

Vokzalning qoʻshimcha (savdo, umumiy ovqatlanish, logistika, reklama) xizmatlari yagona boshqaruv tizimi 
ostida birlashtirish imkoniyati.

Vertikal tarzda integratsiyalashgan DXSH shakllantirish temir yoʻl vokzallari faoliyatining barcha 
bosqichlarini (infratuzilma, xizmatlar, savdo, logistika, boshqaruv) birlashgan, tizimli, yagona sheriklik orqali 
yuritishni anglatadi.

Temir yoʻl vokzallarida vertikal tarzda integratsiyalashgan DXSHni shakllantirish koʻp bosqichli va murakkab 
jarayondir. Biz tomondan taklif etayotgan vertikal tarzda integratsiyalashgan DXSHni shakllantirish algoritmi 
besh bosqichni oʻz ichiga oladi va har bir bosqichda amalga oshiriladigan tadbir keltirib oʻtilgan (2-rasm).

Ushbu algoritmni qo‘llash bizga quyidagilarga erishishimizga imkoniyat yaratadi: 
Tizimli va bosqichli yondashuv
Davlat va xususiy sektor o‘rtasidagi samarali resurs taqsimoti
Innovatsion texnologiyalarni keng joriy etish
Foydalanuvchi ehtiyojlariga moslashuvchanlik
izmatlar sifati ustidan doimiy nazoratni yo‘lga qo‘yish 
Vertikal integratsiyalashgan DXSH algoritmi temir yo‘l vokzallarida qo‘shimcha xizmatlarni boshqarishda 

innovatsion, tizimli va ijtimoiy jihatdan muvozanatli yondashuvni ta’minlaydi. Bu esa nafaqat yo‘lovchilar uchun 
qulay muhit yaratadi, balki transport tizimining umumiy iqtisodiy samaradorligini sezilarli darajada oshirishga 
imkon beradi.

.

I. Strategik boshqaruv 
bosqichi

Qoʻshimcha xizmatlar boʻyicha 
davlat siyosatini belgilash va 
konseptual yondashuvni ishlab 
chiqish

1.1. Qoʻshimcha xizmatlarning mavjud holatini tahlil qilish 
(assortiment, sifat, talab); 

1.2. Vokzallar kesimida xizmatlarni klasterlash 
(ishbilarmonlik, turistik, tranzit yoʻnalishlar);

1.3. Huquqiy va meʼyoriy bazani qayta koʻrib chiqish (DXSH, 
ijara, litsenziya, sanitar talablar);

1.4. Tarmoq darajasida qoʻshimcha xizmatlar rivojiga doir 
strategiya qabul qilish;

1.5. Samaradorlik indikatorlarini belgilash (mijozlarni 
qoniqish darajasi).

Bosqichlar Maqsad Vazifalar

II. Sarmoya va 
infratuzilmaviy 

taraqqiyot

Qoʻshimcha xizmatlar uchun 
infratuzilmani yaratish va 
sarmoya jalb qilish

2.1. Qoʻshimcha xizmatlar uchun boʻsh maydonlar va 
imkonlarni inventarizatsiya qilish; 

2.2. Investorlar va tadbirkorlar uchun biznes-modellar va 
namunaviy shartlar ishlab chiqish;

2.3. Ijara va DXSH asosida hududlarni berish boʻyicha tender 
mexanizmlarini joriy etish;

2.4. Joriy infratuzilmani rekonstruksiya qilish; 
2.5. Bosh sxema boʻyicha yer va inshootlardan foydalanishni 

rejalashtirish (3D layout yoki GIS asosida).

III. Operatsion 
boshqaruv 

Xizmat koʻrsatish jarayonida 
samaradorlik, tezkorlik va sifatni 
taʼminlash

3.1. “Yagona vokzal xizmati standarti”ni ishlab chiqish va 
amaliyotga joriy qilish;

3.2. Mijozlarga interaktiv axborot platformalarini taklif qilish 
(terminallar, QR menyu, AR navigatsiya);

3.3. Sifatni baholash va xizmatni tahlil qilish uchun KPI 
tizimini joriy etish;

3.4. “Feedback loop” (taklif va shikoyatlarni real vaqtda koʻrib 
chiqish tizimi) tashkil etish.

IV. Jamoat nazorati va 
shaffoflik

Fuqarolarning ishonchini 
oshirish, shaffof boshqaruv va 
ijtimoiy baholashni taʼminlash

4.1. Qoʻshimcha xizmatlar boʻyicha shaffof maʼlumotlar 
bazasini yaratish; 

4.2. Mijozlar fikrini yigʻish uchun mobil ilovalar va 
so‘rovnomalarni joriy etish;

4.3. Jamoatchilik ishtirokini taʼminlovchi kuzatuv kengashlari 
tashkil etish;

4.4. Davriy audit va mustaqil baholash tizimini joriy etish.

V. Qayta baholash va 
takomillashtirish

Ustuvor yoʻnalishlarni doimiy 
ravishda qayta koʻrib chiqib, 
optimallashtirish

5.1. Har chorakda xizmat turlari boʻyicha natijalarni tahlil 
qilish (isteʼmolchilarni qoniqish darajasi )j

5.2. Kam samarali xizmatlarni tanlab, yangilash yoki bekor 
qilish mexanizmlarini joriy etish

5.3. Yangi xizmat turlarini test formatda sinovdan oʻtkazish;
5.4. Xizmat koʻrsatishda raqobat muhitini mustahkamlash;
5.5. Samaradorlik modeliga asoslangan KPI tizimini 

muntazam yangilab borish.

2-rasm. Temir yoʻl vokzallarida vertikal tarzda integratsiyalashgan DXSHni shakllantirish algoritmi

Mazkur yondashuv zamonaviy menejment nazariyalari, jumladan, tizimli yondashuv (systems theory), 
manfaatdor tomonlar nazariyasi (stakeholder theory), DXSH bo‘yicha xalqaro tajriba (PPP models) va KPI 
indikatorlari asosida natijalarga yo‘naltirilgan boshqaruv konsepsiyalariga tayanadi. Shuningdek, algoritm 
davlat infratuzilmasining moliyaviy barqarorligini ta’minlash, xususiy sektor investitsiyalarini jalb qilish, hamda 
xizmatlar raqobatbardoshligini oshirishga xizmat qiladi[17,18,19,20,21].

X U L O S A  V A  T A K L I F L A R
Xulosa qilib aytganda, temir yo‘l vokzallarida qo‘shimcha xizmatlarni boshqarishning samaradorligi 

zamonaviy menejment yondashuvlariga asoslangan tizimli, raqamlashtirilgan va innovatsion modelni talab 
qiladi. Bo‘limda taklif etilgan vertikal tarzda integratsiyalashgan davlat-xususiy sheriklik (DXSH) konsepsiyasi 
orqali bo‘sh turgan maydonlardan oqilona foydalanish, xizmatlar sifatini oshirish, investitsion risklarni taqsimlash 
va foydalanuvchilarning ehtiyojlariga moslashuvchan xizmatlar ko‘rsatishni tashkil etish imkoniyati yaratiladi.

Model tizimli yondashuv nazariyasi, PMBOK standarti va institutsional iqtisodiyot tamoyillariga tayanadi. U 
o‘z ichiga tashkiliy-strukturaviy, iqtisodiy-huquqiy, strategik va monitoring elementlarini olgan bo‘lib, davlat va 
xususiy sektor o‘rtasidagi uzoq muddatli hamkorlikni samarali tashkil etishga xizmat qiladi. Bunday yondashuv 
nafaqat vokzal faoliyatining tijorat samaradorligini, balki transport tizimining umumiy raqobatbardoshligini 
oshirishga ham bevosita ta’sir ko‘rsatadi.

